
2. 3. Kap.
St. Johannes






juvvum læ: du viessod angervuotta borai muo.

18 De vastedegje Judalaǯak, ja celkke sunji: maid čajetak don migjidi mærkkan, dademield go nuft daǥak.

19 Jesus vastedi, ja sigjidi celki: njeiddat dam tempal, ja auddal golm bæive gæčest dam bajasdaǥam.

20 Damditti celkke Judalaǯak: gut viđad lokkai jaǥin dam tempal ala barggujuvvum læ; ja don bajasdaǥak dam golm beivin?

21 Mutto son rubmašes tempal birra sarnoi.

22 Damditti, go bajasčuoǯǯelam læi jabmi dillest, de muitte su mattajægjek, atte cælkkam læi sigjidi dam; ja si jakke čallagi, ja daid sanidi, maid Jesus læi cælkkam.

23 Mutto go son Jerusalamest læi bæssači basin, de ossku ædnagak su nama ala, go si oidne su mærkaid, maid son daǥai.

24 Mutto Jesus ješ i oskaldam sigjidi ječas, dastgo son buokaid diđi,

25 ja damditti go son i darbašam, atte guttege maidegen duođaštifči olbmui harrai; dastgo ješ son diđi, mi olbmu sist læi.



3. Kapittal.




1 Mutto olmuš læi pharisæalaǯai særvest, gæn namma Nikodemus læi, oaivamuš Judalaǯai gaskast.

2 Son mani Jesus lusa ikko, ja sunji celki: oapatægje! mi diettep du oapatægjen Ibmelest boattam; dastgo i oftage mate daid mærkaid dakkat, maid don daǥak, æreb go Ibmel læ suin.

